
A.L. 328 tal-2019

KOSTITUZZJONI TA’ MALTA 

Regolamenti tal-2019 li jemendaw ir-Regolamenti  tal-Proċedura 
ta’ Dixxiplina tal-Kummissjoni dwar is-Servizz Pubbliku

BIS-SAĦĦA tas-setgħat mogħtija bl-artikolu 121 tal-
Kostituzzjoni ta’ Malta, il-Kummissjoni dwar is-Servizz Pubbliku, bil-
kunsens tal-Prim Ministru, għamlet dawn ir-regolamenti li ġejjin:-

Titolu.

L.S. Kost.03.

1. It-titolu ta’ dawn ir-regolamenti hu r-Regolamenti tal-2019
li jemendaw ir-Regolamenti tal-Proċedura ta’ Dixxiplina tal-
Kummissjoni dwar is-Servizz Pubbliku u dawn ir-regolamenti
għandhom jinqraw u jinftiehmu ħaġa waħda mar-Regolamenti tal-
Proċedura ta’ Dixxiplina tal-Kummissjoni dwar is-Servizz Pubbliku,
hawn iżjed ’il quddiem imsejħa "ir-regolamenti prinċipali".

Jemenda r-
regolament 18 
tar-regolamenti 
principali:

2. Ir-regolament 18 tar-regolamenti prinċipali għandu jiġi
emendat kif ġej:

(a) is-subregolamenti (3) u (4) tiegħu għandhom jiġu
sostitwiti b’dan li ġej:

"(3) Bord ta’ Dixxiplina għall-fini tar-regolament
17(1)(f) għandu jikkonsisti minn tal-inqas tliet (3) persuni,
li jinħatru mis-Segretarju Permanenti tal-Ministeru li taħtu
taqa’ responsabbiltà tal-uffiċjal akkużat, minn fost uffiċjali
pubbliċi idoneji u kompetenti, u, jew persuni elenkati fil-
Panel Dixxiplinarju Permanenti tal-ministeru rilevanti:

Iżda Bord ta’ Dixxiplina għandu jkun presedut
minn uffiċjal pubbliku li għandu jkun:

(a) uffiċjal li jwettaq dmirijiet fi ħdan l-istess
ministeru iżda, li ma jaqax taħt ir-responsabbiltà tal-
Kap tad-Dipartiment li ħareġ id-dikjarazzjoni bl-
akkuża kontra l-uffiċjal akkużat;

(b) mhux inqas minn żewġ skali tas-salarji ‘l
fuq mill-uffiċjal akkużat u mhux taħt l-iskala tas-
salarji 10;

(ċ) fl-iskala tas-salarji 5 jew ogħla jekk ikun
speċifikat fid-dikjarazzjoni bl-akkuża li, jekk issir
prova dwarha, l-akkużi jistgħu jwasslu għal tkeċċija;

(d) fi skala tas-salarji mhux inqas minn dik
tal-uffiċjal akkużat kull meta l-uffiċjal akkużat ikun
fl-iskala tas-salarji 3 jew ogħla.

(4) Uffiċjal pubbliku li jinħatar membru ta’ Bord
ta’ Dixxiplina għandu jkun:

(a) uffiċjal li jwettaq dmirijiet fi ħdan l-istess
ministeru iżda li, fi kwalunkwe każ, ma jaqax taħt ir-
responsabbiltà tal-Kap tad-Dipartiment li ħareġ id-
dikjarazzjoni bl-akkuża kontra l-uffiċjal akkużat; u

(b) mill-inqas skala tas-salarju waħda ogħla
minn dik tal-uffiċjal akkużat:

Iżda meta l-uffiċjal akkużat ikun fi skala
tas-salarju 3 jew ogħla, il-membru għandu jkun fi
skala tas-salarju mhux inqas minn dik tal-uffiċjal
akkużat.";

(b) fis-subregolament (6) tiegħu, il-kliem "lill-Kap ta’
Dipartiment" għandhom jiġu sostitwiti bil-kliem "lis-Segretarju
Permanenti";

(ċ) fis-subregolament (7) tiegħu, il-kliem "il-Kap ta’
Dipartiment" u "tal-Kap ta’ Dipartiment" għandhom jiġu
sostitwiti bil-kliem "is-Segretarju Permanenti" u tas-Segretarju
Permanenti" rispettivament;

(d) fis-subregolament (8) tiegħu, il-kliem "il-Kap ta’
Dipartiment" għandhom jiġu sostitwiti bil-kliem "is-Segretarju
Permanenti"; u

(e) is-subregolament (9) tiegħu, għandu jiġi sostitwit
b’dan li ġej:

"(9) Jekk is-Segretarju Permanenti ma jilqax il-
petizzjoni taħt is-subregolament (7), huwa għandu jinforma
lir-rikorrent dwar dan, li jkollu d-dritt li jirreferi l-
petizzjoni tiegħu, fi żmien ħamest (5) ijiem tax-xogħol
mid-data li fiha jkun ġie hekk infurmat, lill-Kummissjoni
dwar is-Servizz Pubbliku għall-konsiderazzjoni tagħha. Id-
deċiżjoni tal-Kummissjoni dwar is-Servizz Pubbliku tkun
finali.".

